
GOUVÈNÈ CUOMO ASOSYE AVÈK 188 PATWON POU OFRI PLIS PASE 5.500 DJÒB  

 

Evènman Fwa Dr. King Career Te Fè nan Brooklyn, Bronx, Manhattan, Queens ak Staten Island 

 

Jodi a, Gouvènè Andrew M. Cuomo te anonse de fwa djòb pral fèt jedi 6 jen, epi twa lòt pral fèt jedi 13 

jen, pou konekte moun k ap chèche djòb yo avèk 188 biznis k ap ofri 5.562 djòb nan Vil New York. Moun 

ki patisipe yo ap gen opòtinite pou rankontre avèk biznis konsènan opòtinite posib pou djòb epi y ap 

pran avantaj sesyon enfòmasyon Eta a finanse sou djòb yo. 

 

Gouvènè Cuomo di konsa, “Kreyasyon djòb pou Nouyòkè yo rete priyorite prensipal nou, epi fwa djòb sa 

yo se yon bon jan platfòm pou nou pou konekte moun k ap chèche djòb yo avèk patwon yo nan zòn Vil 

New York. Gen plis pase 5.000 djòb ki disponib, poutèt sa mwen ankouraje Nouyòkè yo – kit w ap 

chèche premye djòb ou oswa kit w ap chèche konnen sa pou fè nan pwochen etap nan karyè ou – pou 

enskri non yo epi pou yo pran avantaj nan youn nan evènman sa yo.” 

 

Evènman Fwa Dr. King Career nan dat 6 jen an pral fèt nan Manhattan ak Staten Island:  

• Manhattan: Harlem Armory, 2366 Fifth Avenue, depi 11 a.m. jiska 3 p.m. 

• Staten Island: Petrides High School, 715 Ocean Terrace, C-Gym, depi 11 a.m. jiska 3 p.m. 

 

Evènman Fwa Dr. King Career nan dat 13 jen an pral fèt nan Bronx, Brooklyn ak Queens:  

• Bronx: Bronx Community College, 2155 University Avenue, depi 11 a.m. jiska 3 p.m. 

• Brooklyn: Medgar Evers College, 1650 Bedford Avenue, depi 11 a.m. jiska 3 p.m. 

• Queens: York College, 94-20 Guy R Brewer Boulevard, depi 11 a.m. jiska 3 p.m. 

 

Manm Komisyon Travay, Peter M. Rivera di konsa, “Fwa djòb tankou sa yo se sèlman yon sèvis nou bay 

pou biznis pou gratis sèvis yo. Pou nenpòt moun – swa biznis oswa moun k ap chèche travay – ki pa 

kapab patisipe, mwen ankouraje ou pou ale nan sitwèb nou an epi pou aprann anpil sèvis nou ofri yo.” 

Anthony Brathwaite, Direktè Community Outreach nan ASA College, di konsa, “ASA College bay anpil 

opòtinite edikasyon pou anpil moun ki p ap travay ak moun ki pa travay ase. Anpil sòti nan plizyè orijin, 

ak kilti etnik. Depatman Travay (Department of Labor – DOL) nan Fwa Djòb MLK ap jwenn moun sa yo. 

Nou gen djòb depi nan distribitè depliyan pou rive nan gwoup pwofesè ak direktè. ASA College nan 

annakò avèk manda MLK pou ede tout moun ki nan plizyè orijin yo jwenn travay. Nou kwè fwa djòb ane 

sa a pral yon siksè total, pou ASA, Depatman Travay, ak pifò nan tout, Nouyòkè nou yo k ap chèche 

amelyore kalite lavi yo.” 

 

Lisette Rosam, ki nan Preferred Home Care of New York, di konsa, “Preferred Home Care of New York 

kontan pou patisipe nan Fwa Djòb Dr. King. Evènman sa a pral pèmèt nou rekrite ak anboche travayè 

swen sante ki nan kominote a. Anmenmtan, asistan medikal ki fèk anboche yo ap kapab pran swen 

pasyan yo toupatou nan senk minisipalite yo.” 

 

Doris I. Kiefer, Manadjè Rekritman nan TD Bank, din konsa, “TD Bank vle atire ak anboche moun k ap 

chèche karyè – PA SÈLMAN DJÒB – nan yon konpayi tankou TD k ap grandi. Nou vle pwofesyonèl ki gen 

talan k ap bon pou sèvis kliyan TD – ki konsantre sou kilti ak apwòch nan operasyon labank.” 

 

Patricia Vassel, Kowòdonatè Resous Imèn nan Tri-County Home Nursing Services, Inc., di konsa,  

“Tri-County Home Nursing Services, Inc., ki bay sèvis swen sante nan kay nan Konte Queens, Nassau ak 

Suffolk, Long Island, New York, kontan pou patisipe nan Fwa Djòb DOL pou premye fwa. Nou espere 

travay avèk Depatman Travay pou chèche travayè sosyal kalifye k ap sipòte ak ede pasyan nou yo nan 

moman yo bezwen li.” 

 

Lòt enfòmasyon sou evènman sa yo, ak fòm enskripsyon sou Entènèt disponib nan sitwèb DOL nan: 

http://www.labor.ny.gov/businessservices/dr-king-career-fair-2012.shtm. 

 

Tout biznis k ap patisipe nan fwa djòb yo bay lis djòb yo genyen yo sou sitwèb “Job Express” Gouvènè 

Cuomo, ki nan www.jobs.ny.gov. Moun k ap chèche djòb yo kapab poste rezime yo ak chèche djòb nan 

prèske 70.000 djòb ki gen pòs travay disponib nan chak rejyon eta a. Patwon yo kapab itilize sitwèb la 

pou chèche rezime moun yo poste epi jwenn kandida ki gen anpil kalifikasyon nan pwòp travay yo. Pa 

gen limit nan kantite djòb patwon yo kapab mete nan sitwèb la pou gratis. 

 

Pou jwenn plis enfòmasyon, tanpri rele Depatman Travay eta a nan 1-888-4-NYSDOL, oswa ale sou 

Entènèt nan adrès www.labor.ny.gov. 

